	MODELO DE REGULAMENTO DE RÉXIME INTERNO DUNHA ASOCIACIÓN XUVENIL


CAPÍTULO PRIMEIRO

DA ASOCIACIÓN EN XERAL

Artigo 1º.-  A Asociación ________________________________________________ constituída ó amparo da lexislación vixente rexerase polos Estatutos aprobados con data ______________ e en todo o non previsto neles polo establecido no presente Regulamento así como por todas aquelas normas que estableza a regulamentación que lle sexa de aplicación segundo as leis.

Artigo 2º.-  A Asociación perseguirá os fins previstos no artigo________ dos Estatutos, e tódalas actividades que desenvolva a mesma, así como os seus órganos directivos e os membros destes, irán encamiñadas ó servicio daqueles. 

Artigo 3º.-  O domicilio social establécese segundo se marque nos Estatutos da asociación. A Xunta Directiva mediante o acordo adoptado cos votos favorables dos ________ tercio/s poderá aprobar os cambios que estime oportunos no domicilio da asociación, notificándoo ás autoridades competentes e ós socios da entidade.

Artigo 4º.- A ampliación ou reducción do ámbito territorial  da Asociación establecido no artigo_____ dos Estatutos suporá a modificación do citado artigo, mediante o procedemento establecido no  artigo _____ deste Regulamento.

Artigo 5º.- Establécese como anagrama da asociación e logotipo da mesma __________ . Tal logotipo figurará impreso na documentación da entidade.

CAPÍTULO SEGUNDO

DOS SOCIOS

Do procedemento de admisión

Artigo 6º.-  Poderán ser membros da Asociación as persoas que reúnan as condicións esixidas no artigo _____ dos Estatutos.

Artigo 7º.- A solicitude de ingreso haberá de formularse por escrito en modelo facilitado pola Asociación e dirixirse ó presidente. Nela farase constar que se reúnen as condicións do artigo anterior, así como o seu compromiso de cumprir as obrigas que lle impoña a lexislación vixente sobre asociacións, os estatutos e os acordos adoptados polos órganos de goberno.

Artigo 8º.- Unha vez recibida a solicitude  de ingreso o secretario comprobará se conten os datos necesarios e se o solicitante cumpre os requisitos establecidos nos Estatutos para posteriormente comunicarllo ó presidente que deberá incluí-lo asunto na orde do día da sesión de Xunta Directiva para que formule un informe positivo ou negativo.

Artigo 9º.- Adopado o acordo sobre a admisión comunicaráselle por parte do secretario ó interesado o literal do acordo.

· No caso de que o acordo fose favorable concederase ó interesado un prazo para satisface-la cota de entrada. Unha vez satisfeita faráselle entrega do carné de socio e un exemplar dos estatutos e do regulamento inscribíndoo no “Libro de Socios”.

· No caso de que o acordo fose denegatorio deberáse especifica-las causas podéndose dar un prazo de ____ días  para repara-las causas do rexeitamento se fose posible ou indicar que non cabe ningún recurso.

Artigo 10º.- O nomeamento de membros honorarios farase por acordo de Xunta Directiva, previa instrucción de expediente, a petición de calquiera membro da Xunta ou a proposta motivada do presidente da asociación.

Artigo 11º.- A Xunta Directiva presentará anualmente un informe á Asemblea Xeral sobre as altas e baixas dos socios producidas en dito período.

Dos dereitos e Deberes do Socios

Artigo 12º.-  Os dereitos dos socios adquírense dende a data na que a Xunta Directiva acorda a súa admisión, e desaparecen dende o momento no que regulamentariamente se perde a cualidade de socio, ben sexa por propia vontade, ou ben como consecuencia da instrucción dun expediente de separación. 

Artigo 13º.- Os dereitos dos socios son persoais e intransferibles  e deben exercitarse por eles mesmos. 

Artigo 14º.- Tódolos socios terán as mesmas obrigas para coa Asociación, sin que niso inflúa a súa antigüidade, a excepción de que ocupe cargos directivos que terán ademáis os deberes inherentes ós seus respectivos cargos.

Artigo 15º.- O incumprimento reiterado das obrigas dos socios manifestado na infracción dos Estatutos e deste Regulamento poderá ser sancionado, de conformidade co previsto no artigo 16 deste Regulamento. 

Artigo 16º.- A imposición de sancións será facultade da Xunta Directiva, á vista dos feitos e despóis de escoita-lo interesado. As sancións consitirán na suspensión dos dereitos do socio entre ___________, e se anotarán no seu expediente persoal.

Artigo 17º.- Se así o considerase oportuno a Xunta Directiva poderá  promover a elaboración dun Regulamento Disciplinario que tera que ser aprobado pola Asamblea Xeral en convocatoria Extraordinaria.

Da perda de condición de socio.

Artigo 18º.- Os socios poderán soliicitar en calqueira momento a súa baixa na asociación. A petición farase por escrito ó presidente e se presentará ou remitirá ó secretario  debendo tratarse en reunión de Xunta Directiva que acordará a baixa sen máis trámites.

Artigo 19º.- Os socios poderán ser separados da Asociación por sanción cando transcorra algunha das seguintes causas:

1. Cando exista incumprimento grave dos estatutos e do presente regulamento, a criterio da Xunta directiva.

2. Cando o socio impida deliberadamente o cumprimento dos fins da asociación.

3. Cando a sua conducta vaia contra os principios sociais ou danen gravemente a imaxe da asociación.

4. Cando deixe de asistir inxustificadamente a máis de ______ Asembleas Xerais consecutivas.

Artigo 20º.- No caso de que o socio incorra nalgunha das causas do artigo anterior, o presidente poderá ordenar ó secretario que inicie o expediente informativo á vista do cal se poderán arquivar as actuacións, incoar expediente sancionador segundo o artigo 16 ou ben expediente separador.


Neste último caso o secretario pasará ó interesado un escrito no que se porán de manifesto os cargos que se lle imputan ós que poderá contestar alegando o que estime oportuno ou solicitando audiencia nun prazo de _____ días .Trancorrido o prazo ou a sesión de audiencia, pasarase o asunto á primeira reunión de Xunta Directiva que acordará o que proceda.

Artigo 21º.- O acordo de separación notificarase ó interesado que poderá presentar un escrito de recurso ante a próxima Asemblea Xeral Extraordinaria que, de non convocarse en tres meses, deberá selo a tales efectos. Mentras tanto, a Presidencia poderá acordar que o socio sexa suspendido dos seus dereitos e cargos se os tivera.

Artigo 22º.- A separación do socio de forma voluntaria ou consecuencia dunha sanción deberase anotar no libro e na ficha de socio e comunicarllo.

CAPÍTULO TERCERO

DOS ORGANOS SOCIAIS

Da Asemblea Xeral de socios

Artigo 23º.-  A Asemblea Xeral de socios/as, tanto ordinaria como extraordinaria, será convocada polo secretario, por orde do presidente, previa decisión da Xunta Directiva, na forma que dispñen os artigos _______ dos Estatutos.

Artigo 24º.- Na convocatoria farase constar a orde do día determinado pola Xunta Directiva, sen que se poidan discutir asuntos non incluidos nela.


Coa convocatoria achegaranse os documentos necesarios para que o socio teña coñecemento dos asuntos a tratar.

Artigo 25º.-  No caso de acordos sobre o presuposto anual e o estado de contas tales documentos deberen acompaña-la convocatoria. Nos demais casos, deberá axuntarse a esta un breve resumo do asunto a discutir e no caso de modificación de Estatutos acompañarase o texto literal modificado.

Artigo 26º.-  Cando se trate da elección da Xunta Directiva deberán acompaña-la convocatoria os nomes das persoas que sexan proclamadas candidatas de xeito individual ou grupal, que ó efecto, deberán inscribirse como tales na Secretaría ó menos con ________ días de antelación á celebración da Asemblea na que van ser elexidos.

Artigo 27º.- O dereito a voto na Asemblea está condicionado a ter aboadas as cotas correspondentes.

Artigo 28º.- O cómputo dos votos nas sesións de Asemblea poderá facerse á vista, a través de calquera signo externo ou mediante sistema de votación secreta, con papeleta, cando o dispoña a Presidencia.

Artigo 29º.-  Das sesións que celebre a Asemblea xeral o secretario levantará a correspondente acta, que transcirbirá ó “Libro de Actas”.

Da Xunta Directiva

Artigo 30º.- A Xunta Directiva estará composta polo número de membros que establecen os Estatutos e a Asemblea Xeral, os cales serán propostos, designados e relevados en forma e prazos previstos no artigo 26 do presente regulamento e nos artigos  ____  dos Estatutos.

Artigo 31º.- A Xunta Directiva a proposta do Presidente poderá propoñe-la modificación do número de vocais da asociación para garanti-lo bo funcionamento da mesma. Para isto levarase a proposta á seguinte Asemblea Extraordinaria quen no caso de aprobala procederá a elección ou relevo dos vocais. 

Artigo 32º.- A Xunta Directiva será convocada polo Presidente, a través do Secretario que cursará as citacións oportunas cunha antelación de ó menos ______ días á celebración da sesión.

Artigo 33º.-  Para que exista quórum nas reunións de Xunta Directiva deberán asisiti-la metade máis un dos seus membros. A Xunta Directiva quedará validamente constituída á media hora da súa convocatoria coa asistencia dun tercio dos seus membros sempre que entre eles se atope o presidente.

Artigo 34º.- A Xunta Directiva poderá separar das súas funcións un dos seus membros se este falta a ______ reunións da mesma.

A separación definitiva decidiraa a Asemblea Xeral e deberá cubri-la vacante no espacio de tempo máis breve posible a proposta da Xunta Directiva.

Artigo 35º.- Das sesións que celebre a Xunta Directiva o secretario levantará a acta oportuna, que deberá transcribirse ó “Libro de Actas”.


As actas leranse na sesión seguinte e, de merece-la aprobación da Xunta, transcribiranse ó libro no prazo de tres días, firmándose polo presidente e o secretario.

Artigo 36º.- Os cometidos correspondentes a cada un dos membros da Xunta Directiva serán fixados pola propia Xunta a proposta do Presidente e tendo en conta o contido nos artigos ______ . O presidente resolverá os conflictos existentes con motivo do exercicio das atribucións.

DO RÉXIME ECONÓMICO

Artigo 38º.- Os presupuestos anuais serán redactados polo Tesoureiro e o Presidente para ser pasados á Xunta Directiva, que os aprobará previamente a incluílos na orde do dia da Asemblea Xeral Ordinario. Quince días antes de sometelos á Asemblea remitiranse a tódolos socios firmados polo Tesoureiro e o Secretario.

Artigo 39º.- Os estados de contas ós que fai referencia o artigo _____  deberán estar firmados polo Tesoureiro co visto bo do Presidente.

DA MODIFICACIÓN DOS ESTATUTOS E DA DISOLICIÓN DA ASOCIACIÓN.

Artigo 40º.- A Xunta Directiva poderá designar un grupo de traballo formado por ____ socios, un dos cales será membro da Xunta, a fin de redacta-lo proxecto de modificación seguindo as directrices e prazos fixados pola Xunta Directiva.

Artigo 41º.- Unha vez redactado o proxecto deberá ser aprobado pola Xunta Directiva  que posteriormente seguirá os tramites establecidos no artigo 44 dos Estatutos. 

Artigo 42º.- As enmendas establecidas no artigo 44 dos Estatutos poderán ser formuladas individualmente o colectivamente, faranse por escrito e poderán conte-la alternativa doutro texto.

